ՀԻՄՆԱՎՈՐՈՒՄ

«ՀՀ կառավարության 07.08.08թ. թիվ 941-Ն որոշման մեջ փոփոխություններ կատարելու մասին» ՀՀ կառավարության որոշման նախագծի
1. Անհրաժեշտությունը
Նախագծի ընդունման անհրաժեշտությունը պայմանավորված է այն հանգամանքով, որ ՀՀ կառավարության 07.08.08թ. «ՀՀ պետական եկամուտների (հարկային և մաքսային) վարչարարության ռազմավարության 2008-2011թթ. ծրագիրը հաստատելու մասին» N 941-Ն որոշմամբ հաստատված, մի շարք միջոցառումներ 2011թ. պահանջում են արտաքին ֆինանսական ռեսուրսների ներգրավում, սակայն այդ ուղղություն​ների համար «ՀՀ 2011թ. պետական բյուջեի մասին» ՀՀ օրենքով համապատասխան ֆինանսավորում նախատեսված չէ:
2.  Ընթացիկ իրավիճակը և խնդիրները
ՀՀ կառավարության 07.08.08թ. «ՀՀ պետական եկամուտների (հարկային և մաքսային) վարչարարության ռազմավարության 2008-2011թթ. ծրագիրը հաստատելու մասին» թիվ 941-Ն որոշմամբ սահմանվել են 2011թ. կատարման ենթակա մի շարք միջոցառումներ, որոնք պահանջում են ֆինանսական ռեսուրսների ներգրավում:  Հաշվի առնելով այն հանգամանքը, որ 2011թ. այդ միջոցառումների համար ՀՀ պետական բյուջեից ֆինանսավորում նախատեսված չէ` անհրաժեշտություն է առաջացել վերանայել ՀՀ կառավարության 07.08.08թ. N 941-Ն որոշմամբ սահմանված, 2011թ. ֆինանսավորում պահանջող այն միջոցառումները, որոնք չեն ընդգրկվել «ՀՀ 2011թ. պետական բյուջեի մասին» ՀՀ օրենքում ՀՀ ԿԱ ՊԵԿ-ին նախատեսվելիք հատկացումների ցանկում: Միաժամանակ, նախագծով առաջարկվում է ուժը կորցրած ճանաչել 2010թ. կատարման ենթակա մի շարք միջոցառումներ, որոնք ֆինանսական ռեսուրսների բացակայությամբ պայմանավորված` նախատեսվում էր իրագործել 2011թ., սակայն վերջիններիս ֆինանսավորումը 2011թ. նույնպես անիրատեսական է:
3. Տվյալ բնագավառում իրականացվող քաղաքականությունը
Նախագիծը ենթադրում է ՀՀ կառավարության 07.08.08թ. N 941-Ն որոշմամբ հաստատված, 2011թ. ֆինանսավորում պահանջող որոշ միջոցառումների վերանայում: Հաշվի առնելով, որ նշված միջոցառումների իրագործումը, այնուամենայնիվ, կապված է ֆինանսավորման և լրացուցիչ ռեսուրսների ներգրավման հետ և դրանց բացակայության պարագայում վերջիններիս իրագործումը նախատեսված ժամանակա​հատ​վածում իրատեսական չէ, հետևաբար նախագծի ընդունմամբ գործնականում սկզբունքային փոփոխություններ գործող ծրագրի հիմնական ուղղություններում տեղի չեն ունենում: Միաժամանակ, միջոցառումների ամբողջական վերագանահատում նախատեսվում է իրականացնել 2011թ.` վերջիններս ներառելով նոր մշակվելիք հարկային վարչարարության ռազմավարության  2012-2014 թթ. ծրագրում:

4. Կարգավորման նպատակը և բնույթը
Առաջարկվող կառավարու​թյան որոշման նախագիծը նպատակ ունի վերանայել ՀՀ կառավարության 07.08.08թ. N941-Ն որոշմամբ սահմանված որոշ միջոցառումներ` պայմանավորված ֆինանսական միջոցների ներգրավման անհրաժեշտությամբ` դրանով իսկ ապահովելով գործով ծրագրի համահունչ լինելը ՀՀ 2011թ. պետական բյուջեով նախատեսվելիք ֆինանսավորման ուղղություններին:
5. Նախագծի մշակման գործընթացում ներգրվված ինստիտուտները և անձինք
Հաշվի առնելով այն հանգամանքը, որ նախագծի միայն ենթադրում է ՀՀ կառավարության 07.08.08թ. N 941-Ն որոշմամբ հաստատված, 2011թ. արտաքին ֆինանսավորում ենթադրող ի շարք միջոցառումների վերանայում, հետևաբար նախագծի մշակմանը համապատասխան աշխատանքային խմբեր ներգրավված չեն եղել: Նախագիծը քննարկվել և համաձայնեցվել է ՀՀ ֆինանսների նախարարության հետ, միաժամանակ վերջինս իրավական փորձաքննություն ստանալու նպատակով ներկայացվել է նաև ՀՀ արդարադատության  նախարարություն:
6. Ակնկալվող արդյունքը
Նախագծով առաջարկվող փոփոխությունը ենթադրում է ՀՀ կառավարության 07.08.08թ. N 941-Ն որոշմամբ հաստատված, ֆինանսավորում պահանջող մի շարք միջոցառումների վերանայում, ինչը կապահովվի ծրագրի համահունչ լինելը «ՀՀ 2011թ. պետական բյուջեի մասին» ՀՀ օրենքի դրույթներին:
Տեղեկանք
«ՀՀ կառավարության 2008թ. օգոստոսի 7-ի թիվ 941-Ն որոշման մեջ փոփոխություններ կատարելու մասին» ՀՀ կառավարության որոշման նախագիծն ընդունելու դեպքում պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին 
«ՀՀ կառավարության 2008թ. օգոստոսի 7-ի թիվ 941-Ն որոշման մեջ փոփոխություններ կատարելու մասին» ՀՀ կառավարության որոշման նախագծի ընդունմամբ պետական կամ տեղական ինքնակառավարման մարմինների բյուջեներում  ծախսերի և եկամուտների էական ավելացումներ կամ նվազեցումներ չի նախատեսվում:

Հաշվի առնելով այն հանգամանքը, որ նախագծով վերանայվող ֆինանսավորում պահանջող միջոցառումների համար «2011թ. ՀՀ պետական բյուջեի մասին» ՀՀ օրենքի նախագծով ֆինանսավորում նախատեսված չէ, հետևաբար նշված միջոցառումների վերանայումը 2011թ. ՀՀ պետական բյուջեի ծախսերում և եկամուտներում փոփոխությունների չի կարող հանգեցնել: 

Բացի այդ, նախագծով վերանայվող միջոցառումները ուղղված են հարկային և մաքսային վարչարարության բարելավմանը, և կարճաժամկետ հատվածում ուղղակիորեն չեն կարող ազդեցություն ունենալ հարկային եկամուտների վրա:

Տեղեկանք
«ՀՀ կառավարության 2008թ. օգոստոսի 7-ի թիվ 941-Ն որոշման մեջ փոփոխություններ կատարելու մասին» ՀՀ կառավարության որոշման նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին
1. Այլ իրավական ակտերում փոփոխությունների և/կամ լրացումների անհրաժեշտությունը
«ՀՀ կառավարության 2008թ. օգոստոսի 7-ի թիվ 941-Ն որոշման մեջ փոփոխու​թյուններ կատարելու մասին» ՀՀ կառավարության որոշման նախագծի ընդունմամբ այլ իրա​վա​կան ակտերում փոփոխությունների և լրացումների անհրաժեշտություն չի առաջանա:

2. Միջազգային պայմանագրերով ստանձնած պարտավորությունների հետ համապատասխանությունը

«ՀՀ կառավարության 2008թ. օգոստոսի 7-ի թիվ 941-Ն որոշման մեջ փոփոխություններ կատարելու մասին» ՀՀ կառավարության որոշման նախագիծը չի հակասում միջազգային պայմանագրերով ՀՀ ստանձնած պարտավորություններին:
Տեղեկանք
«ՀՀ կառավարության 2008թ. օգոստոսի 7-ի թիվ 941-Ն որոշման մեջ փոփոխություններ կատարելու մասին» ՀՀ կառավարության որոշման նախագծի նախագծմանը և քննարկմանը հասարակության մասնակցության մասին
1. Հասարակությանը նախագծի վերաբերյալ իրազեկումը

Հաշվի առնելով այն հանգամանքը, որ «ՀՀ կառավարության 2008թ. օգոստոսի 7-ի թիվ 941-Ն որոշման մեջ փոփոխություններ կատարելու մասին» ՀՀ կառավարության որոշման նախագծով որոշակի սկզբունքային փոփոխություններ չեն առաջադրվում, այլ միայն վերանայվում են այն միջոցառումները, որոնց իրագործումը 2011թ. առանց համապատասխան ֆինանսավորման կլինի անիրատեսական` հետևաբար նախագծի մշակման գործընթացում հասարակության ներգրավման  անհրաժեշտություն չի առաջացել:
2. Հասարակության մասնակցությունը նախագծմանը և/կամ քննարկումներին
 «ՀՀ կառավարության 2008թ. օգոստոսի 7-ի թիվ 941-Ն որոշման մեջ փոփոխություններ կատարելու մասին» ՀՀ կառավարության որոշման նախագծի մշակման ժամանակ հասարակական  խմբեր և/կամ փորձագետներ ներգրավված չեն եղել:
